
Annotatsiya: Sinf rahbarining asosiy funksiyasi oʻziga biriktirilgan sinfda barcha 

tarbiyaviy ishlarni tashkil qilish, yoʻnaltirish va muvofiqlashtirib borishdan iborat. Sinf 

rahbari oʻz faoliyatida oʻz sinfini va alohida-alohida har qaysi oʻquvchini oʻrganishdan 

boshlaydi. Ma’naviyati boy boʻlgan sinf rahbari oʻquvchilar bilan alohida-alohida 

ishlashni amalga oshirishi, oʻquvchilarga oʻz ta’siri, metodlarini mohirlik bilan 

qoʻllashi kerak. Sinf rahbari koʻrgazmali qurollardan samarali foydalanish, 

oʻquvchilarning darsdan boʻsh vaqtlaridan foydalanish va bolalar ijodiy qobiliyatini 

oʻstirishda, ularni har tomonlama kamol toptirishda yordam beradi. 

Kalit so‘zlar:  Rahbar, sinf, jamoa, funksiya, dastur, mas'uliyat va boshqalar 

 

Sinf rahbarining asosiy funksiyasi oʻziga biriktirilgan sinfda barcha tarbiyaviy 

ishlarni tashkil qilish, yoʻnaltirish va muvofiqlashtirib borishdan iborat. Sinf rahbari 

oʻz faoliyatida oʻz sinfini va alohida-alohida har qaysi oʻquvchini oʻrganishdan 

boshlaydi. Ma’naviyati boy boʻlgan sinf rahbari oʻquvchilar bilan alohida-alohida 

ishlashni amalga oshirishi, oʻquvchilarga oʻz ta’siri, metodlarini mohirlik bilan 

qoʻllashi kerak. Sinf rahbari koʻrgazmali qurollardan samarali foydalanish, 

oʻquvchilarning darsdan boʻsh vaqtlaridan foydalanish va bolalar ijodiy qobiliyatini 

oʻstirishda, ularni har tomonlama kamol toptirishda yordam beradi. Tarbiyaviy ishlar 

jarayonida sinf rahbarining tutgan oʻrni. 

Bunda quyidagilarga amal qilinadi: 

1.Tashkillashtirish: 

- sinfda maqsadli tarbiyani yoʻlga qoʻyadi; 

- tarbiyaviy ishlar rejasi va dasturini tuzadi, amalga oshiradi; 

- tarbiyaviy ishlarni boholab boradi; 

- tarbiyaviy ishlarga oid muommolarni hal qiladi. 

2.Yoʻnaltirish: 

- oʻquvchilar va maktab jamoasini tarbiyaviy ishlarga eng muhim belgilaydi; 

- sinfda olib boriladigan tarbiyaviy ishlar ishtirokchilarining ahilligi va birligini 

ta’minlab beradi; 

- tarbiyaviy ishlarni takomillashtirib borish choralarini koʻradi. 

3.Muvofiqlashtirish: 

- sinfda fanlar oʻqituvchilari tamonidan olib borilayotgan tarbiyaviy ishlarni 

muvofiqlashtiradi; 

- maktab direktorining ma’naviy-ma’rafiy ishlar boʻyicha oʻrinbosari tashkilot va 

“Kamalak” bolalar tashkiloti, yoshlar ittifoqi, ota-onalar qoʻmitalarining tarbiyaviy 

ishlardagi hamkorligini ta’minlaydi; 

- tarbiyaviy ishlar monitoringini olib boradi; 

- sinf tarbiyaviy ishlarining istaqbollarini moʻljallaydi. 

Zero, sinf rahbarining tarbiyaviy ishlarda tutgan oʻrni muhim ahamiyatga ega. 

Bunda sinf rahbari faoliyatida quyidagilar birlamchi oʻrin tutishini qayd etish lozim: 

a) tarbiyaviy ishlarni kengaytirib borish; 

b) tarbiyaviy ishlar metodlarini eng maqbullarini tanlay olish; 

v) tarbiyaviy ishlar shakllarining toʻgʻrisini belgilash. 

Malakali va mahoratga ega sinf rahbari tarbiyaviy ishlar quyidagi talablarga javob 

beradi: 

- yuqori darajada ma’naviyatlilik va yetuk darajada pedagogik-psixologik 

tayyorgarlik; 

- milliy gʻoya, taraqqiyot va istiqbolga sadoqatli boʻlish; 

- ahloqiy yetuklik, huquqiy faollik va ijtimoiy faollikda oʻquvchilar va oʻzgalarga 

ibrat koʻrsatish; 

- tarbiyviy ishlarda oqil pedagog va nafis psixolog sifatida ish koʻrish. 

Sinf rahbarining tarbiyaviy ishlardagi mavqyeyi va nufuzi tarbiya metodlarini 

yaxshi bilishi bilan ham belgilanadi. Bunday metodlarning eng asosiylar 

quyidagilardir: 

1) Shaxs ongini shakllantiruvchi metodlar: 

- suhbat; 

- mashgʻulot; 

- bahs; 

- ibrat. 

2) Axloqiy faoliyat va xulq-atvor fazilatlarini shakllantirish metodlari: 

- pedagogik talab; 

- ijtimoiy fikr; 

- oʻzlashtirish; 

- boshqarish; 

- tarbiyaviy vaziyat yaratish; 

3) Faoliyat samaradorligiga erishish metodlari: 

- oʻrganish; 

- odatlanish; 

- musobaqa; 

- ragʻbatlantirish. 

2. Tarbiyaviy ishlar jarayonida sinf rahbarining burchi. 

Burch – bu ahloqning asosiy mezonlaridan biri boʻlib, u “har bir kishining oʻz 

vazifasini toʻliq bajarishi va odamlarga toʻgʻri munosabatda boʻlish kabi fazilatlarni 

ifodalaydi”. Sinf rahbarining tarbiyaviy ishlar jarayonidagi burchi tarbiyaviy ishlarni 

ma’suliyat, onglilik va vijdon bilan tashkil qilish hamda olib borishdan iboratdir.  

Tarbiyaviy ishlar jarayonida sinf rahbarining burchi. 

Bu masalada quyidagilarga e’tibor berish maqsadga muvofiq: 

1. Tarbiyaviy ma’suliyatlik. Sinf rahbari tarbiyaviy ishlar uchun eng ma’sul 

shaxsdir. Bunda u gʻoyaviy, ma’naviy , ahloqiy , jismoniy, estetik kabi shakllanishlarga 

yoʻnaltirilgan tarbiyaviy ishlarni vijdonan, halol va ongli ravishda tashkil qilish kerak. 

2. Malakaviy mahoratlik. Sinf rahbari sinfda tashkil qilinadigan tarbiyaviy 

ishlarni yuksak va mahorat bilan yoʻlga qoʻyishi shart. Aks holda sinfda olib 

boriladigan tarbiyaviy ishlar kutilgan darajada kechmaydi. 

3. Ijtimoiy javobgarlik. Sinf rahbari tarbiyaviy ishlar uchun jamiyat va shaxs 

oldida javobgar hisoblanadi. Chunki unga bu faoliyat ishonib topshirilgan. 

Zero, sinf rahbarining tarbiyaviy ishlar jarayonidagi burchi Ma’suliyat, Malaka, 

va Javobgarlik bilan belgilanadi. Negaki kuzatishlar shuni koʻrsatadiki, oʻquvchi koʻp 

hollarda sinf rahbarini barchadan koʻra eng yaqin doʻsti, sirdoshi va maslahatchisi deb 

biladi. 3. Tarbiyaviy ishlar jarayonida sinf rahbarining vazifalari. 

Umumta’lim maktablarida olib boriladigan tarbiyaviy ishlar jarayonida keng 

koʻlamlixususiyatga ega. Lekin ulardan gʻoyaviy, ma’naviy- ahloqiy, jismoniy, estetik, 

fuqorolik kabi tarbiyaviy ishlar eng asosiylari hisoblanadi. Shu ma’noda tarbiyaviy 

ishlar jarayonidagisinf rahbarining asosiy vazifalari quyidagilardan iborat: 

- tarbiya ishlarini insonparvar, demokratik va dunyoviy xarakterda yoʻlga qoʻyish; 

- tarbiyaviy ishlar rejalari va dasturlarini davlat ta’lim standartlariga mos ravishda 

yagona va tabaqalashtirilgan tarzda ishlab chiqish; 

- oʻquvchilarning layoqati, qobiliyati va istedodini oʻstirishni tashkil qilish; 

- tarbiyaviy ishlarni maqsad-muddaoli, rejali va tizimli yoʻlga qoʻyish; 

- oʻqituvchilar, maktab jamoasi, ota-onalar qoʻmitasi, “Kamalak“ bolalar 

tashkiloti va Yoshlar ittifoqi yetakchilari, mahalla faollari hamda keng 

jamoatchilikning tarbiyaviy ishlardagi hamkorligini uyushtirish; 

- oʻquvchilarda gʻoyaviy sobitlik, ma’naviy barkamollik, ahloqiy yetuklik, 

jismoniy sogʻlomlik koʻnikmalarini voyaga yetkazishga yoʻnaltirilgan tarbiyaviy 

ishlarni olib borish. 

Zero, sinf rahbarining tarbiyaviy ishlar jarayonidagi vazifalari eng muhim 

muammolarni qamrab olishi bilan xarakterlanadi. Bu vazifalar hozirgi kunda 

“mafkuraviy, gʻoyaviy va informasion kurashlar kuchayib borayotganligi” [5,3] Bilan 

ham dolzarb ahamiyat kasb etmoqda. Shu ma’noda Oʻzbekiston Respublikasi 

Prezidentining 2005 yil 25 avgustdagi PQ -451-sonli “ Milliy gʻoya targʻiboti va 

ma’naviy ma’rifiy ishlar samarodorligini oshirish toʻgʻrisidagi” Qarorga binoan sinf 

rahbari tarbiyaviy ishlar jarayonidagi vazifalarning ijtimoiy ahamiyatini quyidagicha 

belgilash mumkin: 

1. Hozirgi murakkab davrda sinf ma’naviy-ma’rifiy tarbiya ishlarni zamon 

talablari asosida tashkil qilish; 

2. Oʻquvchilarni turli gʻoyaviy, ma’naviy, mafkuraviy va ahloqiy hurujlardan 

himoya qilish; 

3. Oʻquvchilarning hayotga ongli va mustahkam pozitsiyali munosabatini 

shakllantirish; 

4. Oʻquvchilarning yor atrofda yuz berayotgan voqyealarga dahldorlik hissini 

tarkib toptirish. 

